
Аннотация 

Бүгінгі таңда əлем көз ілеспес жылдамдықпен өзгеріп жатыр. Əлемнің бағыты, 
болашағы тұманды болып тұрған сəтте, Елбасы Н. Ə. Назарбаевтың «Болашаққа бағдар: 
рухани жаңғыру» атты бағдарламалық мақаласы елді жарқын болашаққа бастайтын даңғыл 
жол болмақ. 

Аннотация 
Сегодня мир меняется с невероятной скоростью. Когда мир движется вперед и будущее 

туманно. Программная статья Н.Назарбаева «Ориентация на будущее: духовное обновление» 
станет путем к светлому будущему страны. 

Аbstract 
Today the world is changing at an incredible speed. When the world moves forward and the future 

is foggy. The program article of N. Nazarbayev “Orientation to the future: spiritual renewal” will be 
the way to the bright future of the country. 

«Ел болам десең, бесігіңді түзе»  

Мұхтар Əуезов. 
 

Ежелден ұлы дала қойнауын мекен еткен халқымыз қашан да көзі ашық, көкірегі 
ояу болған. Заман ағымынан қалмай, басқалардың оң өзгерістерін бойына сіңіріп, өзге 
елдермен терезесін тең ұстауға тырысқан. Даналарымыз  айтқандай, дүниеден өз кетігін 
тауып, қаланған.  Демек, бабалардан мирас болып, қанымызға сінген ұлттық – рухани 
тамырымыздан нəр алып, заман талабына сай қоғамдық санамыздың өзгеруі заңды 
құбылыс. Жаһандану үдерісі барысында өткен тарихымызды ұмыту, өткенімізден қол 
үзіп қалу адасудың басы болмақ. Дегенмен, дəстүрдің озығы бар, дəурені өткен тозығы 
бар екенін ескеріп, кері тартпа көзқарастардан арылудың маңызы зор.   

Елбасының «Болашаққа бағдар: рухани жаңғыру» атты еңбегінде «Құндылықтар 
жүйесінде білімді бəрінен биік қоятын ұлт қана табысқа жетеді» деп атап көрсетілген.  
Бүгінгі таңда əлем көз ілеспес жылдамдықпен өзгеріп жатыр. Əлемнің бағыты, болашағы 
тұманды болып тұрған сəтте, Елбасы Н. Ə. Назарбаевтың «Болашаққа бағдар: рухани 
жаңғыру» атты бағдарламалық мақаласы елді жарқын болашаққа бастайтын даңғыл жол 
болмақ[1].  

Барлық адам баласы, бүкіл халық тəуелсiздiк пен бостандықты, теңдiктi аңсайтыны 
анық. Сол жолдағы тынымсыз күрес əлемнің кей түкпірінде əлi де жалғасып жатыр. 
Тəуелсiздiк ұғымының терең астарын тарих қойнауынан, ата-бабамыздың өткенiнен, 
оның санғасырлық арманынан iздегенiмiз абзал.  Елбасы Н.Назарбаев айтқандай, 
«Қазақстанның бүгіні мен болашағы – халқымыздың ынтымақ-бірлігінде, ырыс-құтты 
тірлігінде». Сол бірліктің арқасында еліміз экономикалық даму мен əлеуметтік жаңару, 
жаңғырудың даңғыл жолына түсті. Елбасының «Болашаққа бағдар: рухани жаңғыру» 

мақаласы Жолдауда қозғалған бағыттарды кеңінен тарқатып, мемлекеттік идеологияны 
анықтайтын, көпке түсінікті, рухани жаңғыртуға бағытталған құжат деп білеміз. Елімізде 
əлеуметтік-экономикалық, саяси реформалар жақсы жүзеге асуда. Ал бұл мақаладағы 
рухани өрлеу, рухани жаңғыруды біздің дамуымыздың ең басты тұғырларының бірі деп 
есептейміз. Əр халық, əр мемлекет ғасырлар бедерінде рухани жаңғырып, жаңарып 
отырады. Ал рухани жаңғыру мен жаңаруда білім берудің рөлі зор. Біз өзіміздің ұлттық 
ерекшеліктерімізді сақтай, ескере отырып, əлемде болып жатқан жаңалықтарды 
қабылдай білуіміз керек. Бірнеше тілді білген адам ештеңеден ұтылмайды. «Ел болам 
десең, бесігіңді түзе» дейді ұлы Мұхтар Əуезов. Əрбір білімгер өз жері мен оның 
байлығының иесі болу үшін жаңа технологияларды меңгеріп, жаңаша өмір сүруге 
үйренудің жолдарын білуге тиіс. Егер қоғамның даму кілті білімді адамдардың жаңаша 
қызмет атқаруын керек ететін болса, сол жаңашыл адамдарды, болашақ қоғам 
мүшелеріне білім мен тəрбие беруді жүзеге асыратын мамандар дайындайтын біздің 
білім беру ұйымдары Елбасы көздеген бағыттарға лайықты болуы тиіс. Ең бастысы, 
білім беруге қойылып отырған жаңа талаптарды орындауда көптеген жұмыстар 
жүргізіліп, жастардың үш тілде білім алуына, жаңа технологияларды білім беру жүйесіне 
енгізуде өңірімізде келелі жұмыстар атқарылуда. Ұлт жоспарын орындауда əр саланың 
өзіндік үлесі болса, ұстаздар қауымы қосатын үлес – жас ұрпақты жаңа қоғам мүшесі 
етіп білім мен тəрбие беруді жаңаша құру, оны осы Елбасымыз көрсетіп отырған 
талаптарға сай орындау деп білеміз.  

Рухани жаңғыру – адам баласының оның ішкі жан дүниесінің жаңғыруы, санасы, 
түсінігі жаңа өзгерістерді саралап, дұрыс қабылдай білуінде. Рухани жаңғыру бастауын 
бүгін алған мəселе емес. Бұл бағытта атқарылып жатқан жұмыстар да аз емес.  

Қазір білектінің емес, білімдінің салтанат құрған уақыты. Табысты болудың кілті – 
білімде. Саналы ұрпақ тəрбиелеп, білім беру - Елбасы саясатының басты жəне негізгі 
бағыттарының бірі. Тəуелсіздіктің алғашқы жылдарынан бастап, мыңдаған жасты 
əлемнің маңдайалды жоғары оқу орындарында білім алуға мүмкіндік беретін «Болашақ» 
бағдарламасы жүзеге асырылуы, елімізде жоғары деңгейде бірқатар университеттердің  
ашылуы, зияткерлік мектептер жүйесінің қалыптасуы білім беру саласындағы 
жетістіктің нақты көрсеткіші бола алады.  

Біздің қанымызда бар қасиет – білімді болуға ұмтылу. Табысты болудың басты 
факторы – білім. Жыл өткен сайын, біз жүрісі жылдам дамыған дəуірге аяқ басып 
келеміз. Сондықтан, құндылықтар жүйесінде білімді бəрінен биік қоятын ұлт биік 
табыстарға жетеді. 

Мемлекет пен ұлт құрыштан құйылып, қатып қалған дүние емес, үнемі дамып 
отыратын тірі ағза іспетті. Ол өмір сүру үшін заман ағымына саналы түрде бейімделуге 
қабілетті болуы керек. Жаңа жаһандық үрдістер ешкімнен сұрамай, есік қақпастан бірден 
төрге озды. Сондықтан, заманға сəйкес жаңғыру міндеті барлық мемлекеттердің алдында 
тұр. Сынаптай сырғыған уақыт ешкімді күтіп тұрмайды, жаңғыру да тарихтың өзі сияқты 
жалғаса беретін процесс. Екі дəуір түйіскен өліара шақта Қазақстанға түбегейлі жаңғыру 
жəне жаңа идеялар арқылы болашағын баянды ете түсудің теңдессіз тарихи мүмкіндігі 
беріліп отыр [2]. 

Осы орайда көптеген өзгерістер болды, оны атап айтатын болсақ: 
- 2012 жылғы желтоқсан айында жария еткен «Қазақстан - 2050» стратегиясында  

«2025 жылдан бастап латын əліпбиіне көшуге кірісуіміз керек» деп мəлімдеді[3]. Яғни  
біз латын əліпбиіне көше бастатық. Кəзіргі кезде  іс-қағаздар, газет-журналдар, 
оқулықтар барлығы  латын əліпбиімен басылып жатыр. 

- «Болашаққа бағдар: Рухани жаңғыру» мақаласында жастардың үлгі алуына, 
заманауи  Қазақстанның келбетін танытуға мүмкіндік беретін «100 жаңа есім» жобасы 
ұсынылған[4]. Бұл жоба жайында елбасы «Жастар өмірге шынайы көзбен қарап, өз 

тағдырларына өздері иелік ете алатын азаматтар болуы үшін оларға үлгі ұсынуымыз 
керек»деп ескерткен болатын. 

Өмірзақ Сұлтанғазин атындағы Қостанай мемлекеттік педагогикалық университеті 
«Болашаққа бағдар-рухани жаңғыру» бағдарламасы бойынша талмай жұмыс жасауда. 
Университет қабырғасында конференциялар, турнирлар, дебат клубтары, кураторлық 
сағаттар жүргізілуде. 

Осы тақырыпта өткен конференцияға тоқталсақ: ҚМПИ, 2018 ж. 09 ақпан күні, 
Алтынсарин оқулары «Заманауи білім – қоғамның рухани жаңғыруының негізгі 
факторы» тақырыбында Халықаралық ғылыми-тəжірибелік конференция болды. 
Конференция жұмысының негізгі бағыттарының бірі, 3-секция бойынша: «Заманауи 
қоғамның  рухани өмірін өзгерту жағдайында мұғалімдердің кəсіби деңгейін дамыту 
мəселелері» тақырыбында Əлемдік кафе (WorldCafe) бойынша жұмыс істеді.Секция 
модераторлары:  Өтегенова Бибигуль Мазановна, Қостанай мемлекеттік педагогикалық 
институтының педагогика кафедрасының меңгерушісі, педагогика ғылымдарының 
кандидаты, доцент; Хамзина Гүлшат Бакытжановна, педагогикалық ғылымдар магистрі, 
аға оқытушы; Бекенова Асия Кыкбаевна, филология магистрі, оқытушы.Əлемдік кафе 
(WorldCafe)  шығу тарихы, жүргізілу барысы жайлы секция модераторы  Өтегенова 
Бибигуль Мазановна түсіндіріп берді. Секцияның мақсаты: Білім беруді 
жаһандандыруда стратегиялық міндеттерді жүзеге асырудағы құзіреттіліктер жəне 
педагогикалық шеберлікті дамытудың өзекті мəселелерін кəсіби бірлескен ортада 
талқылау.Секция жұмысына конференцияға келген университеттердің, колледждердің 
оқытушылары,  магистранттар, жоғары оқу орындарының студенттері (жетекшімен 
бірге), мұғалімдер қызығушылықпен  белсене  қатысты.  

Секция жұмысын қорытындылау барысында қатысушыларға сертификат 
тапсырылды. 

 
Елбасы Н. Ə. Назарбаевтың «Болашаққа бағдар: рухани жаңғыру» атты 

бағдарламалық мақаласындағы мəселелердің барлығы дер уақытында жəне барынша 
тиімді жүзеге асуына əр біріміздің өз міндетіміз бар екенін түсінеміз. Əлемнің ең 
дамыған 30 елдің қатарына қосылуды мақсат еткен еліміздің болашағы жарқын боларына 
сеніміміз мол. Елбасымыз ұрпаққа меңзеген дара жолымен биік – биік шыңдарды 
бағындыратынымызға сенімдіміз. 

